
Abenëura tl scur y tl frëit sons pià via
su per parëi, na gran ueia de udëi.
Mo doi var y po’ sons ruvà,
ce fadia, cie me ei pa aspità? L ei pa abinà?

I pensieres che raida,
sté tan ert, co dëssi pa fé?
Scuté o rujené?

Tl nibl paussi. Te sëntes’a lesier?
Tl nibl chiri. Lascete mené da mé.
L nibl me defënd! Na chëutra tan mujela.
Tl nibl ne vëiji la fin dl’ilujion.

Ntëur mé iel for plu spës,
l gran uet, me mplenësc,
cie sënti pa śën?
Na gran ueia de scuvrì,
ce giuei iel pa dovia
sce la chëutra tumëss’?

Tl nibl paussi. Te sëntes’a lesier?
Tl nibl chiri. Lascete mené da mé.
L nibl me defënd! Na chëutra tan mujela.
Tl nibl ne vëiji la fin dl’ilujion.


